ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ  ԼՐԱՑՈՒՄ ԿԱՏԱՐԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը
ՀՀ Երևան քաղաքի առաջին ատյանի ընդհանուր իրավասության դատարանի թիվ ԵԴ/40474/02/19  քաղաքացիական գործով 2022 թվականի մայիսի 25-ի վճռի կատարումն է։
2. Առկա իրավիճակը
ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի և «Խաչատուրյանի Բիլդինգ Գրուպ» ՍՊԸ միջև 2014 թվականի դեկտեմբերի 19-ին կնքված՝ ՀՀ Արագածոտնի մարզի Քուչակի մշակույթի տան վերակառուցման կապալային աշխատանքների կատարման պայմանագրի շրջանակներում Ընկերության կողմից ներկայացվել են շուրջ 114,2 մլն. դրամի կատարողական փաստաթղթեր, սակայն Պատվիրատուի կողմից այն չի ընդունվել: 
Վերը նշվածի կապակցությամբ Ընկերությունը դատական հայց է ներկայացրել ընդդեմ ՀՀ քաղաքաշինության կոմիտեի (իրավանախորդը՝ «Քաղաքաշինական ծրագրերի իրականացման գրասենյակ» պետական հիմնարկ):
ՀՀ Երևան քաղաքի ընդհանուր իրավասության դատարանը թիվ ԵԴ/40474/02/19 քաղաքացիական գործով 2021 թվականի նոյեմբերի 26-ի վճռով բավարարել է Ընկերության պահանջը, որից հետո ՀՀ քաղաքաշինության կոմիտեն դատական վճիռը բողոքարկել է ՀՀ վերաքննիչ քաղաքացիական դատարանում, սակայն դատարանը 2022 թվականի մայիսի 25-ի որոշմամբ այն մերժել է: 
Համաձայն ընդունված դատական վճռի՝ ՀՀ քաղաքաշինության կոմիտեից  հօգուտ հայցվորի ենթակա է բռնագանձման շուրջ 154,4 մլն դրամ, որից 114,2 մլն դրամը վերաբերում է չվճարված կատարողական փաստաթղթին, իսկ մնացած 40,2 մլն դրամը՝ կետանց օրերի համար հաշվարկված տոկոսագումարներին և պետական տուրքին: Նշված հաշվարկը կատարվել է մինչև 2022 թվականի դեկտեմբերի 2-ը սույն որոշումն ընդունվելու և վճարման հնարավորությունը բացվելու կանխատեսվող ժամկետով: Ընդ որում, ՀՀ քաղաքացիական օրենսգրքի 411-րդ հոդվածով տոկոսագումարների օրական ավելացվող հաշվարկային գումարը կազմում է 37,5 հազար դրամ և Վարչապետի աշխատակազմ  06.09.2022թ. N01/16.1/9812-2022 գրությամբ ներկայացված նախագծի գումարը սույն նախագծով ավելացել է շուրջ 2.4մլն. դրամով: Հարկ է նշել նաև, որ համաձայն Հարկադիր կատարումն ապահովող ծառայության կողմից կատարողական վարույթ հարուցելու, գույքի նկատմամբ հետախուզում հայտարարելու և արգելանք դնելու մասին 02.11.2022թ. որոշման (որը ենթակա է կատարման եռօրյա ժամկետում)՝ այս գործով ավելացել է կատարողական գործողությունների կատարման ծախսի բռնագանձման մասով նոր վճարային պարտավորություն, որը համաձայն ՀՀ ֆինանսների նախարարության 19.09.2022թ. N01/11-1/16190-2022 գրության՝ նախատեսվում է վճարել 2023 թվականի պետական բյուջեով նախատեսվող հատկացումների հաշվին: 
[bookmark: _GoBack]Միաժամանակ հարկ է նշել, որ 2022 թվականի հուլիսի 15-ի 
N01/18/7416-2022 գրությամբ Կոմիտեն դիմել է ՀՀ գլխավոր դատախազություն՝ գործի նյութերը ուսումնասիրելու և նշված գումարը պատասխանատու պաշտոնատար անձից ռեգրեսիվ հայցի իրավունքով ստանալու հնարավորությունը քննարկելու համար:
Հաշվի առնելով, որ Կոմիտեի պահպանման ծրագրով սահմանված բյուջետային հատկացումներով դատական ակտերի կատարման նման ծավալի ծախսեր չեն նախատեսվել, դատարանի վճիռը կատարելու նպատակով անհրաժեշտություն է առաջացել գումարի վճարումն իրականացնելու համար պատրաստել և շրջանառել ՀՀ կառավարության որոշման նախագիծ՝ ՀՀ կառավարության պահուստային ֆոնդից գումար հատկացնելու վերաբերյալ:

3. Կարգավորման նպատակները, ակնկալվող արդյունքը
Նախագծի ընդունման արդյունքում ակնկալվում է կատարել ՀՀ Երևան քաղաքի առաջին ատյանի ընդհանուր իրավասության դատարանի վճիռը։
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է ՀՀ քաղաքաշինության կոմիտեի կողմից:
5. Իրավական ակտի նախագծի մշակման համար հիմք դարձած ֆինանսական, տնտեսական հաշվարկները, վիճակագրական տվյալները, սոցիալական հարցման, հետազոտությունների, վերլուծությունների կամ դիտարկման արդյունքները, ինչպես նաև իրավական ակտի նախագծի ընդունումը հիմնավորող այլ տվյալներ
Նախագծի մշակման համար հիմք հանդիսացած ֆինանսական հաշվարկը կցվում է:
6. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
7. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։
8. Կապը ռազմավարական փաստաթղթերի հետ
Նախագիծն անմիջական կապ չունի գործող ռազմավարական փաստաթղթերի հետ:
